
Տեսակետ 
 

Հայ կինը բիզնեսում  
 
որակական ուսումնասիրություն 

Ներածություն 

Ներկայումս հայ հասարակության մեջ կնոջ հան-
դեպ վերաբերմունքը չի համապատասխանում մի-
ջազգային գործընթացների ժամանակակից զար-
գացմանը, որը բնութագրվում է սոցիալական վի-
ճակի բարելավմամբ, ժողովրդավարության և ն-
րանց իրավունքների ամրապնդմամբ: Նման դի-
տարկումն ապացուցված է մի շարք ցուցիչներով, 
ինչպիսին է օրինակ՝ Գենդերային զարգացման ին-
դեքսի (ԳԶԻ)1 ցուցիչը, որը հաշվարկվում է երեք 
հիմնական կատեգորիաներով՝ կրթություն, տնտե-
սական ակտիվություն և կնոջ լիազորությունների 
և հնարավորությունների ամրապնդում: Ըստ 2009 
թվականի ԳԶԻ-ի արդյունքների՝ 157 երկրների 
շարքում Հայաստանը զբաղեցնում է 98-րդ տեղը2: -
Համապատասխան ԳԶԻ ցուցիչներն են. կրթությու-
նը՝ 97.1, տնտեսական ակտիվությունը` 72.2, կնոջ 
լիազորությունների և հնարավորությունների ամ-
րապնդումը՝ 4.63: Այսպիսով՝ Հայաստանի ԳԶԻ 

                                           
1 ԳԶԻ-ին ցույց է տալիս այն բացերը, որ գոյություն ունեն 
կանանց և տղամարդկանց միջև: Դրանք դիտարկվում են 
կրթության, աշխատանքում ակտիվ մասնակցության և 
լիազորությունների ամրապնդման հարթություններով: Այս երեք 
ցուցիչների հիմքում ընկած են միջազգայնորեն հասանելի 
համեմատական տվյալներ: Համեմատելով վերջին հարցումների 
արդյունքները և համադրելով դրանք հինգ տարի առաջ արված 
հարցումների արդյունքների հետ՝ կարող ենք ասել , որ ԳԶԻ-ն 
կարողանում է լուսաբանել գենդերային խնդիրների շուրջ նոր 
զարգացումները՝ միասնականորեն դիտարկելով գենդերային 
հարցերի բացերը և ուղի հարթելով դեպի գենդերային 
հավասարություն: ԳԶԻ գնահատվում է 
0-ից մինչև 100 նիշ սանդղակով: Ցածր նիշը վկայում է 
գենդերային մեծ անհավասարության մասին, մինչդեռ 100 նիշը 
ցույց է տալիս, որ գենդերային տարբերություն չկա նշված երեք 
հիմնական կատեգորիաներում: 
2 2009թ.-ը վերջին տարին է, երբ կազմվել են ԳԶԻ-ի վերջին 
արդյունքները: 

3 Կրթություն՝ կնոջ և տղամարդու գրագիտություն, տղամարդու 
և կնոջ ներգրավվածությունը տարրական, միջնակարգ և ավագ 
դպրոցներում: Տնտեսական ակտիվություն՝ տղամարդկանց և 

ցուցիչը 58 է, որը ցածր ցուցանիշ է՝ համեմա-
տած առավելագույն 100 միավորի հետ: 

Ինդեքսի ուսումնասիրությունը կարևո-
րում ենք այն պատճառով, որ ընդհանուր 
գենդերային անհավասարությունը Հայաս-
տանում հանգեցնում է նաև կնոջ և տղամար-
դու միջև տնտեսական հնարավորություննե-
րի շարունակական տարբերության: Մինչդեռ 
տնտեսական զարգացման այս շրջանում 
անհրաժեշտ պայման ենք համարում փոքր ու 
միջին ձեռնարկությունների առկայությունն 
ու զարգացումը և դրանցում հայ կանանց 
ակտիվ ներգրավվածությունը: 

«Հայ կինը բիզնեսում» որակական ուսում-
նասիրության առանցքը կնոջ տնտեսական 
ակտիվությունն է, այսինքն աշխատանքի դի-
մաց տրվող աշխատավարձը, ղեկավար պաշ-
տոններում կանանց ներգրավված լինելը, կին 
ձեռներեցների առկայությունը փոքր ու միջին 
ձեռնարկություններում և նրանց ակտիվ 
մասնակցությունը որոշում կայացնելու գոր-

                                                                   
կանանց քանի տոկոսն է վարձատրվում աշխատանքի դիմաց 
(բացառությամբ գյուղատնտեսական ոլորտի), տղամարդու և 
կնոջ եկամուտներ: Կնոջ լիազորությունների և 
հնարավորությունների ամրապնդում՝ կանանց 
ներգրավվածությունը մասնագիտական, տեխնիկական, 
կառավարական և վարչական աշխատանքներում, կանանց 
ներկայություն պառլամենտում և որոշում կայացնող 
նախարարական պաշտոններում: 

ծընթացում: ԳԶԻ այս ցուցանիշն առանձնացված է 
այն պատճառով, որ ԳԶԻ-ի կրթության ցուցանիշը, 
ինչպես պարզվել է ուսումնասիրության ժամանակ, 
բոլորովին չի հանգեցնում կնոջ լիազորությունների 
ամրապնդմանը: Այս ցուցանիշը հաստատում է այն 
պնդումը, թե բարձրագույն կրթություն ստացած 
կանանցից քչերն են սկսում զբաղվել սեփական 
բիզնեսով և դառնում փոքր կամ միջին ձեռնար-
կությունների ղեկավարներ: Պատճառն այն է, որ ի-
րենց գործում մասնագիտանալուց և ազգային ու 
միջազգային թեստավորումներ անցնելուց հետո 
կանանց անհրաժեշտ են պրակտիկ հմտություններ 
սեփական գործ սկսելու համար: Իսկ նման դասըն-
թացներ համալսարաններում չեն անցկացվում: 

Կարևորում ենք նաև կանանց լիազորություննե-
րի և հնարավորությունների ամրապնդման ԳԶԻ-ի 
ցուցիչը, քանի որ այն ապացուցում է այնպիսի 
խնդիրների առկայությունը, ինչպիսիք են կանանց 
արտահոսքը բարձր վարձատրվող աշխատանքնե-
րից, նրանց հիմնականում վարձու աշխատանքնե-
րում ներգրավված լինելը և ոչ սեփական աշխա-
տանք ունենալը, որի արդյունքում բացառվում է 
կնոջ առաջխաղացումը բարձր պաշտոններում: Դա 
հնարավորություն չի տալիս բիզնեսով զբաղվել 
ցանկացող կանանց լիովին դրսևորել իրենց կարո-
ղությունները: 

Ուսումնասիրության մեջ, սակայն, շեշտը դնում 
ենք կանանց տնտեսական ակտիվության ցուցանի-
շի վրա, քանի որ ներկայիս աննախադեպ գոր-
ծազրկության և միգրացիայի պայմաններում հետզ-
հետե ավելի է նվազում ընտանիքում տղամարդու` 
որպես կերակրողի դերը, և այդ առումով բավակա-
նին մեծ ծանրություն է ընկնում կանանց ուսերին: 
Դրա հետ մեկտեղ, գենդերային կարծրատիպերով 
պայմանավորված, կանանց առաջարկվում է ոչ կա-
յուն, ցածր վարձատրվող աշխատանք, որն իր հեր-
թին բացառում է կայուն եկամտի աղբյուրը, ուստի 
և ընտանիքի կայունությունը: Սա հանգեցնում է 
աղքատության, հատկապես կանանց շրջանում: 

Փորձել ենք հակիրճ ներկայացնել նաև հայ մշա-
կույթի ազդեցությունը մեր երկրում կառավարման 
գործընթացների վրա: Կառավարումն այս դեպքում 
սահմանում ենք որպես որոշում կայացնելու գոր-
ծընթաց: Ուսումնասիրության ժամանակ փորձել 

ենք հասկանալ բարձր պաշտոններում հայ կանանց 
և տղամարդկանց միջև տարբերությանների պատ-
ճառները՝ որոնելով դրանց արմատները հայկական 
մշակույթի մեջ: Այստեղ հայկական մշակույթը ըն-
կալում ենք որպես արժեքների և հավատալիքների, 
ընդունելիների և անընդունելիների այն ամբող-
ջությունը, որով գիտակցաբար, թե անգիտակցա-
բար ապրում է մարդը: Կարևորում ենք մշակույթը, 
քանի որ ցանկացած բիզնես անհրաժեշտ է զար-
գացնել՝ հստակ գնահատելով մշակութային ար-
ժեքներն ու սովորությունները, որոնք անմիջակա-
նորեն անդրադառնում են այդ բիզնեսի արդյունա-
վետության վրա: Այնուամենայնիվ, հարկ ենք հա-
մարում նշել, որ որոշակի դրական քայլեր արդեն 
իսկ արվել են պետության կողմից՝ նպաստելու գեն-
դերային հավասարության կայացմանը: Օրինակ՝ 
2010թ. փետրվարին ընդունվեց Գենդերային քա-
ղաքականության 2011-2015 թվականների ռազ-
մավարական ծրագիրը և առաջարկվեց 2011թ. մի-
ջոցառումների ծրագիրը, որով նախատեսվում էր 
գնահատել երկրում տիրող գենդերային իրավիճա-
կը, նպաստել գենդերային հավասարության կայաց-
մանը երկրի սոցիալական, տնտեսական և քաղա-
քական ոլորտներում, ֆինանսավորել գենդերային 
ծրագրեր, օգնել փոքր ու միջին ձեռնարկություննե-
րին, որոնց ղեկավարները կանայք են, ավելացնել 
վարկային ծրագրերը, որոնց նպատակը բիզնեսով 
զբաղվող կանանց օգտակար լինելն է 4: Այս ամենով 
հանդերձ կանանց տնտեսական ակտիվության ցու-
ցանիշը Հայաստանում բավականին ցածր է: Նպա-
տակ ունենալով պարզել, թե ինչու անգամ գործող 
բիզնեսի զարգացման հիմնադրամների, բիզնես 
դասընթացների ու խորհրդատվությունների առկա-
յության դեպքում մեծ չէ կին ձեռներեցների թիվը, ո-
րոշեցինք անցկացնել փոքրածավալ որակական ու-
սումնասիրություն «Հայ կինը բիզնեսում» թեմայով: 

Մեթոդաբանություն 

Ուսումնասիրությունը կատարվել է case study5 
մեթոդաբանությամբ (թարգմանաբար՝ կոնկրետ 
դեպքի ուսումնասիրություն): Փորձել ենք պարզա-
բանել բիզնեսի հինգ տարբեր ճյուղերում ներգրավ-
ված կանանց գործունեության հիմնախնդիրները, 
հասկանալ դրանց պատճառները և տալ համապա-
տասխան լուծումներ` հաշվի առնելով հայկական 
մշակույթի առանձնահատկությունները: Անհրա-
ժեշտ է նշել, որ ուսումնասիրության արդյունքում 
ստացված արդյունքներն ընդհանրացնել հնարա-
վոր չէ՝ հաշվի առնելով կիրառված մեթոդի սահմա-
նափակումները: Case study-ին իրականում փորձ է 
վեր հանելու որոշակի խնդիրներ, որոնց վերլու-
ծությունը սակայն անհատական բնույթ է կրում, 
իսկ երևույթի սոցիալական վերլուծությունը են-
թադրում է ավելի լայնածավալ հետազոտություն, 
որը թերևս թույլ կտա վեր հանել որոշակի կոռելյա-
ցիոն կամ պատճառահետևանքային կապեր: 

Նախքան բուն ուսումնասիրությունը ներկայաց-
նելը, մանրամասնենք ԳԶԻ-ի երեք ցուցիչները, ո-
րոնք թույլ են տալիս «պատկերել» գենդերային ան-
հավասարությունը, որը հանգեցնում է կնոջ և տղա-
մարդու համար առկա կամ հավանական հնարա-
վորությունների տարբերության: Մինչդեռ բիզնեսը 
ենթադրում է հավասար պայմաններ: 

Կրթությունը որպես ԳԶԻ-ի ցուցիչ 

ԳԶԻ կրթության ցուցիչները ցույց են տալիս, որ 
այն մեծ ազդեցություն չունի առկա գենդերային 
անհավասարության վրա: Ըստ ՀՀ Ազգային վի-
ճակագրական ծառայության կողմից 2009թ. իրա-
կանացված «Հայաստանի կանայք և տղամարդիկ» 
ուսումնասիրության տվյալների` 1000 հարցվածնե-
րից բարձրագույն կրթություն ստացել է արական 
սեռի ներկայացուցիչների 46.5%ը, իսկ իգական սե-
ռի ներկայացուցիչների՝ 53.5%-ը: Մագիստրատու-
րա ընդունվողների ցանկում իգական սեռի ներկա-
                                           
5 Տես http://www.gslis.utexas.edu/~ssoy/usesusers/l391d1b.htm 

յացուցիչների թիվը գերազանցում է արական սեռի 
ներկայացուցիչների թվին, մինչդեռ հետբուհական 
համակարգում իգական սեռի ներկայացուցիչների 
թիվը երկու անգամ նվազում է: Դա է վկայում դոկ-
տորի գիտական աստիճանի պաշտպանության ժա-
մանակ իգական և արական սեռերի ներկայացու-
ցիչների հարաբերակցությունը, որն ակնհայտորեն 
խոսում է գենդերային անհավասարության մասին: 

Կրթական համակարգում խնդիրներից մեկն էլ 
այն է, որ մանկավարժական անձնակազմի մեծ մա-
սը կանայք են: Ուսումնասիրության արդյունքներից 
ակնհայտ է դառնում նաև, որ որքան բարձր է 
կրթական հիմնարկներում կանանց կարգավիճակը, 
այնքան պակաս է կին մենեջերների թիվը: 28 պե-
տական քոլեջներից միայն 7-ի տնօրեններն են կա-
նայք: Պետք է նշել, որ համալսարանների դասախո-
սական անձնակազմում նկատվում է գենդերային 
հավասարություն, սակայն կին են 23 պետական 
համալսարաններից միայն 2-ի ղեկավարները, 65 
պրոռեկտորներից միայն 7- ը, 146 դեկաններից 
միայն 21-ը, իսկ բաժնի վարիչի պաշտոնում՝ 582-
ից միայն 126-ը: 

Տնտեսական ակտիվությունը որպես 
ԳԶԻ-ի ցուցիչ 

Վերադառնալով ԳԶԻ-ի տնտեսական ակտի-
վությանը՝ նշենք, որ ըստ ՀՀ Աշխատանքի և սո-
ցիալական հարցերի նախարարության Զբաղվա-
ծության պետական ծառայության տվյալների՝ հաշ-
վառված գործազուրկների և անմրցունակ խմբերի 
թվաքանակը 2011 թվականին կանանց համար 
կազմել է 50%: Մինչդեռ ըստ ԱՌԿԱ լրատվական 
ծառայության տվյալների՝ 2012 թ. գրանցված 
թվով 82.000 մարդկանցից 71%-ը կանայք և երի-
տասարդներ են, որ աշխատանք են փնտրում: 

Եթե համեմատենք Հայաստանում կնոջ և տղա-
մարդու տնտեսական ակտիվությունը տարիքային 
տարբեր խմբերում, կտեսնենք, որ կնոջ տնտեսա-
կան ակտիվությունն անհամեմատ ավելի քիչ է: 
Ըստ ՀՀ Ազգային վիճակագրական ծառայության «-
Հայաստանի կանայք և տղամարդիկ» ուսումնասի-

http://www.gslis.utexas.edu/~ssoy/usesusers/l391d1b.htm

րության` կանանց 48.8%-ը , իսկ տղամարդկանց 
75.9%-ն է տնտեսապես ակտիվ: Անհրաժեշտ է 
նշել, որ 30-ից 39 տարեկան կանանց խմբում 
60.1%-ը գործազուրկ են: Գործազրկությունն ավելի 
շատ է նկատվում 50-ից 54 տարեկան կանանց 
մոտ, ինչն էլ իր հերթին բերում է աղքատության: -
Պատճառն այն է, որ 50-ն անց կանայք մեծ դժվա-
րությամբ են աշխատանք գտնում, նրանք դժվա-
րությամբ են հարմարվում նոր աշխատանքին, հո-
գեբանորեն պատրաստ չեն նորից մասնագիտա-
կան որակավորում ստանալ և նոր աշխատանք 
սկսել: Իսկ գործատուները նախընտրում են աշխա-
տանքի ընդունել 18-ից 30 տարեկան աղջիկների և 
կանանց: 

Ինչ վերաբերում է Հայաստանում կանանց և տ-
ղամարդկանց ամսական միջին աշխատավարձին, 
ապա հարկ է նշել, որ կանանց միջին ամսական աշ-
խատավարձը, ի տարբերություն Հայաստանում 
տղամարդկանց միջին եկամտի՝ ամենացածրն է6: 
Փաստորեն որքան բարձր է եկամուտը ճյուղում, 
այնքան մեծ է այնտեղ տղամարդկանց տեսակա-
րար կշիռը: 

Կնոջ լիազորությունների և հնարա-
վորությունների ամրապնդումը որ-
պես ԳԶԻ-ի ցուցիչ 

Աշխատանքային կարգավիճակի մասին ուսում-
նասիրությունները ցույց են տալիս, որ արդյունքնե-
րը հօգուտ կանանց չեն: Եթե կանանց և տղամարդ-
կանց թիվը հավասար է վարձու աշխատանքնե-
րում, ապա սեփական աշխատանքի դեպքում 
պատկերը փոխվում է. կանայք երկու անգամ ավելի 
քիչ են հանդես գալիս նման դերում, քան տղամար-
դիկ7: Մինչդեռ գործատուների և համագործակից 
անդամների դեպքում՝ կանայք հինգ անգամ են զի-
ջում դիրքերը: Պետք է նշել, որ սեփական աշխա-
տանք ունեցող կանանց թիվը վերջին տարիներին 

                                           
6 Տես Economic Development & Research Center (EDRC) "Gender 
responsive budget and Gender state in Armenia"; paper 01(10), 

7 Տես Economic Development & Research Center (EDRC) "Gender 

փոփոխության չի ենթարկվել, մինչդեռ որպես վար-
ձու աշխատող կանանց թիվը պակասել է8: 

Նկատելի է, որ կանանց արտահոսքը բարձր 
վարձատրվող աշխատատեղերից անընդմեջ նվա-
զում է: Հայաստանում բարձր վարձատրվող աշխա-
տատեղեր են համարվում բանկային համակարգը, 
բարձր տեխնոլոգիաների արդյունաբերությունը: 
Տնտեսական աճը հիմնականում նկատելի է շինա-
րարության, տրանսպորտի, հանքարդյունաբերութ-
յան ոլորտներում, ուր կանայք քիչ են ներգրավ-
ված9: Անհրաժեշտ է նաև նշել, որ կանայք հիմնա-
կանում աշխատում են կես դրույքով կամ ոչ ֆորմալ 
ձևով: 

Հայկական մշակույթը, սովորութ-
յուններն ու առանձնահատկություն-
ները և դրանցով պայմանավորված 
որոշում կայացնելու գործընթացը 

Հայկական մշակույթում կան սովորություններ, 
որոնք ժամանակի ընթացքում վերափոխվել են և 
այսօր կրում են բացասական և անգամ ծայրահեղ 
բնույթ: Ինչպես նշում է մենեջեր Արտեմ Շահբազյա-
նը՝ հայ մշակույթում առկա ծայրահեղ վարքագծե-
րից կարելի է առանձնացնել ընտանիքում տղանե-
րի հանդեպ բացարձակ անվերահսկելիությունը, 
իսկ երիտասարդ կանանց նկատմամբ հաճախ ծայ-
րահեղ վերահսկելիությունը: Բնականաբար, այս-
պիսի ընտանեկան վարքը իր ազդեցությունը պետք 
է ունենա հատկապես կառավարման հարաբերութ-
յուններում, ինչպիսիք են ղեկավար պաշտոնները: 
Օրինակ՝ արդեն իսկ նշել են, որ թեև կրթական 
հիմնարկներում կանանց կարգավիճակը բավակա-
նին բարձր է, այդուհանդերձ կին մենեջերները սա-
կավաթիվ են10: Հայ տղաների մոտ նկատելի է 
հատկապես անպատասխանատվությունը, անհնա-
զանդությունը և անկարգապահությունը, իսկ երի-

                                           
8 Տես Economic Development & Research Center (EDRC) "Gender 
responsive budget and Gender state in Armenia"; paper 01(10), 
January 2010, Armenia, Yerevan; pg 45. 
9 Տես Economic Development & Research Center (EDRC) "Gender 
responsive budget and Gender state in Armenia"; paper 01(10), 
January 2010, Armenia, Yerevan; pg 47. 
10 Տես 1.1 Կրթությունը որպես ԳԶԻ-ի ցուցանիշ, էջ 6: 

տասարդ կանանց մոտ` սեփական նախաձեռնութ-
յունների նկատմամբ վախերը և սեփական ես-ի 
նկատմամբ անվստահությունը: Բացի այդ, ուսում-
նասիրությունները ցույց են տվել, որ մեր մշակույթի 
ազդեցությունն արտացոլվում է ոչ միայն անհատի 
վարքի և գործունեության մեջ, այլև թիմային աշ-
խատանքում և հարաբերություններում: Այստեղ 
նույնպես նկատելի է տղամարդու գերակայությու-
նը: 

Չափազանց մեծ է ընտանեկան և «թաղային» 
սովորությունների ազդեցությունը: Հայկական ըն-
տանիքներում տղան առաջին սպասված երեխան 
է: Տղայի ծնունդը առավել նշանակալից է, քան` 
աղջկանը: Հետևաբար, ընտանեկան հարաբերութ-
յուններում տղային տրվում է իշխող դիրք, ինչն էլ 
արտահայտվում է կառավարման հարաբերություն-
ներում: Ի տարբերություն կանանց՝ տղամարդիկ 
ավելի շատ են ներգրավված ղեկավար պաշտոննե-
րում. որքան բարձր է եկամուտը ճյուղում, այնքան 
մեծ է այնտեղ տղամարդկանց տեսակարար կշի-
ռը11: 

Ահա թե ինչու, ըստ փորձագիտական գնահատ-
ման, կանայք Հայաստանում չունեն իրական հնա-
րավորություններ ազդելու հանրային քաղաքակա-
նության վրա: Որպես ապացույց վերը նշվածին՝ 
հարկ ենք համարում վերհիշել կնոջ լիազորություն-
ների և հնարավորությունների ամրապնդման արդ-
յունքները Հայաստանում՝ 4.6: Սա չափազանց քիչ 
է, հատկապես բիզնես կարիերայով զբաղվող կա-
նանց համար: 

Հայկական մշակույթի առանձնահատկություն-
ներից է նաև տղամարդկանց վառ արտահայտված 
ինքնասիրությունը, որը թույլ չի տալիս ավելի արդ-
յունավետ լինել թիմային աշխատանքում, հատկա-
պես երբ թիմում կան կանայք: Հաջորդ խնդիրն այն 
է, որ ընտանիքում աղջիկն առավել մեկուսացված է 
և գրեթե չի մասնակցում ընտանեկան որոշումների 
կայացմանը: Սա ոչ թե միտումնավոր է արվում, այլ 
այն պատճառով, որ աղջիկը համարվում է նուրբ ու 
գեղեցիկ էակ, որին պետք է ապահովել ամեն ին-
չով, իսկ ակտիվ գործունեությունը պետք է վերա-

                                           
11 Տես 1.3 Կնոջ լիազորությունների և հնարավորությունների 
ամրապնդումը որպես ԳԶԻ-ի ցուցանիշ, էջ 8: 

պահել տղային: Այդ իսկ պատճառով, հաճախ նկա-
տելի է, որ աղջիկներից շատերը խուսափում են 
մասնակցելու թիմային որոշումների կայացման 
գործընթացին՝ պատճառաբանելով, թե իրենց հա-
մար ցանկացած որոշում ընդունելի կլինի: 

Իսկ ընտանիքում աղջկան հնարավոր ամեն ին-
չով ապահովելու սովորությունը առաջ է բերում ևս 
մեկ այլ կառավարչական խնդիր, այն է, որ աղջիկն 
անընդհատ ուշադրություն և հոգատարություն է 
ակնկալում, ինչը խանգարում է նրան կենտրոնա-
նալ կազմակերպության նպատակների իրականաց-
ման վրա և արդյունավետ լինել թիմային աշխա-
տանքում, որտեղ հավասար են բոլորին տրվող 
հնարավորությունները, հոգատարությունը, ուշադ-
րությունը և այլն: 

Հարցազրույցներ հայ կին ձեռներեց-
ների հետ և դրանց արդյունքները 

Ինչպես արդեն իսկ նշել ենք, ուսումնասիրութ-
յան ընթացքում հարցազրույցներ են կազմակերպ-
վել հինգ կին ձեռներեցների հետ, որոնք աշխա-
տում են Երևանում: Նրանք զբաղվում են հետևյալ 
գործունեությամբ. հարսանյաց սրահի տնօրեն, 
սրճարանի տնօրեն, դիմահարդարման սրահի հիմ-
նադիր, բնական օճառների սինթեզման արտադ-
րությամբ զբաղվող անհատ ձեռներեց և հայկական 
զարդանախշերով զարդերի և աքսեսուարների 
գործով զբաղվող անհատ ձեռներեց: Նրանք չեն 
ցանկացել հրապարակել անձնական տվյալներ, 
այդ իսկ պատճառով նրանց մասին անձնական տե-
ղեկությունները չեն հրապարակվում: 

Հարցազրույցների նպատակն էր բացահայտել -
Հայաստանում գործարարությամբ զբաղվող կնոջ 
հիմնախնդիրները և դժվարությունները: Անհրա-
ժեշտ ենք համարում մեկ անգամ ևս շեշտել, որ այս 
թեմայի մասին ամբողջական պատկերացում կազ-
մելու համար հարկավոր են բազում ուսումնասի-
րություններ, քանի որ այն բավականին բարդ է: Այս 
տվյալները և դրանց հիման վրա արված առա-
ջարկները հիմնականում վերաբերում են Երևանում 
բիզնեսով զբաղվող կանանց ու նրանց հիմնախն-

դիրներին: Ընթերցողին խնդրում ենք շրջահայաց 
լինել եզրակացություններում: Ստորև ամփոփված 
են հարցազրույցների արդյունքները. 

1. Ի՞նչ քայլեր 
եք ձեռնարկել 
սեփական բիզ-
նես սկսելու 
համար: (Նշել 
քայլերի հեր-
թականությու-
նը): 

Կայանալ որպես մասնագետ, աշխա-
տել որպես վարձու աշխատող տվյալ ո-
լորտում, վարձակալել համապատաս-
խան սրահ և սարքավորումներ, 
գրանցվել որպես անհատ ձեռներեց, 
շուկայի հետազոտություն կատարել, 
ռազմավարության ընտրություն անել, 
աշխատակազմի ընտրություն կատա-
րել, գովազդային ծրագրեր մշակել, հա-
մագործակցություն գործընկերների 
հետ, դիմել ծանոթների, մասնագիտա-
ցում գործում, գիտական հետազո-
տությունների իրագործում, մասնակ-
ցություն տոնավաճառներում՝ ապրան-
քը տեղական շուկա հանելու համար, 
անդամակցություն կանանց ասոցիա-
ցիայում բիզնեսը առաջ մղելու նպա-
տակով 

2. Տեղյա՞կ եք 
արդյոք բիզնես 
կուրսերի մա-
սին: Մասնակ-
ցե՞լ եք: Ի՞նչ 
կասեք դրանց 
օգտակարութ-
յան մասին: 

Հարցվողներից երեքը տեղեկացված 
չեն, բայց կարևորում են բիզնեսի հե-
տագա զարգացման համար: 
Հարցվողներից մեկը բազմիցս մաս-
նակցել է նման դասընթացների, բայց 
կարծում է, որ Հայաստանում դրանք 
պրոֆեսիոնալ մակարդակով անցկաց-
նելու համար հմուտ մասնագետներ 
չկան, իսկ արտերկրից ժամանած մաս-
նագետների դասընթացների գինը 
մատչելի չէ: 
Ըստ մեկ այլ հարցվողի՝ բիզնես կուր-
սերը պրակտիկ գիտելիքներ չեն տա-
լիս: 
Մասնակիցներից մեկը գնացել է դա-
սախոսության և այն դրական է համա-
րում հետագա գործունեություն ծավա-
լելու համար: 

3. Ի՞նչ դժվա-
րություններ են 
առաջացել սե-
փական բիզնե-
սը սկսելիս ու 
ընթացքում 
ինչպե՞ս եք 
կարողացել 
դրանք հաղ-
թահարել: 

Ճիշտ ժամանակին հաշվետվություն 
ներկայացնել համապատասխան մար-
միններին: 
Խիստ ժամկետային 
սահմանափակումները ու լրացուցիչ 
հարկերը, հարկատեսակների առա-
տությունը կամ ուռճացումը դժվարեց-
նում են աշխատանքը: Սեփական սար-
քավորումներ ձեռք բերելը: 
Չափազանց թանկ է գովազդը: 
Վաճառք⁄ ցուցահանդեսների ժամա-
նակ տեղանքի վարձակալման գումա-

րի չափը չի տարբերվում արտասահ-
մանյան խոշոր ու ֆինանսապես ապա-
հոված և տեղական կազմակերպութ-
յունների համար (արտոնություններ չեն 
տրվում փոքր և միջին բիզնես ունեցող 
ձեռներեցներին, որոնք ավելի քիչ գու-
մար կարող են տրամադրել տարածք 
վարձակալելու համար): 
Ընտանիք ունեցող և բիզնեսով զբաղ-
վող կանանց համար դժվարություննե-
րից մեկը ժամանակի պակասն է, որը 
պայմանավորված է ընտանեկան պար-
տականությունների ոչ հավասար բաշ-
խումով: 
Չկան մեխանիզմներ հեշտացնելու 
կնոջ հոգսերը տանը և աշխատատե-
ղում: Քիչ են այնպիսի ասոցիացիանե-
րը, որոնց անդամակցելը կանանց հնա-
րավորություն կտար նոր ծանոթութ-
յուններ ձեռք բերել և գտնել համագոր-
ծակիցներ: 

4. Անցած ճա-
նապարհը վե-
րանայելով՝ 
արդյո՞ք կարող 
էիք խուսափել 
այդ դժվարութ-
յուններից: 

Դժվարությունը օրենքներն են, որոնք 
հնարավոր չէ շրջանցել և բարձր տոկո-
սադրույքով տրվող վարկերը: 
Խուսափել ոչ, բայց բիզնեսի ընթաց-
քում սխալներն ուղղել հնարավոր է: -
Գործից տեղյակ մենթոր (ուսուցիչ) ու-
նենալու դեպքում հնարավոր է խուսա-
փել մի շարք դժվարություններից: Կա-
նանցից շատերին հաջողվել է հաղթա-
հարել մի շարք խնդիրներ, ինչպիսիք 
են վարձակալվող տարածքի ընտրութ-
յունը, համագործակիցների ընտրութ-
յունը, ապրանքը շուկա հանելը և այն 
գովազդելը: 

5. Տեղյա՞կ եք -
Հայաստանի 
ՓՄՁ զարգաց-
ման ազգային 
կենտրոն հիմ-
նադրամի մա-
սին: Օգտվե՞լ 
եք արդյոք հիմ-
նադրամի ծա-
ռայություննե-
րից: Եթե այո, 
ինչպե՞ս եք 
գնահատում 
այն: 

Հարցվածներից չորսը տեղյակ չեն, 
բայց շատ հետաքրքրվեցին և որոշե-
ցին ուսումնասիրել կենտրոնի էլեկտրո-
նային էջը: Երկուսը, սակայն, զարմա-
նում են, թե հիմնադրամը ինչպես կա-
րող ե իրենց օգնել: Հարցվողներից 
միայն մեկն է մասնակցել քննարկում-
ներին և դրական է համարում կենտրո-
նի գործունեությունը: 

6. Ի՞նչ խոր-
հուրդ կտաք 
սկսնակ ձեռնե-

Չսկսել: 
Չվախենալ տղամարդ մրցակիցներից 
և օգտագործել կանացի նրբաճաշա-



  Տեսակետ 

7 Մարդկային զարգացման միջազգային կենտրոն 

րեց կանանց: կությունը, ճկուն միտքը և իրագործել 
բոլոր այն ծրագրերը, որոնց դեմ են 
տղամարդ գործարարները: 
Ունենալ վստահելի և ոլորտի հետ 
առնչություն ունեցած, փորձառու իրա-
վաբան: 
Անհրաժեշտ է սկսել բիզնեսը մեծ հա-
մառությամբ և նվիրումով: 

Ամփոփում 

Ամփոփելով հարցազրույցների արդյունքները՝ 
կարող ենք փաստել, որ ձեռներեց կանանց հիմնա-
կան դժվարություններից մեկը ժամանակի պա-
կասն է, քանի որ նրանք ստիպված են ըստ էության 
երկու աշխատանք կատարել՝ ընտանեկան և գոր-
ծարար: Կանայք նշում են, որ քանի դեռ չկան գոր-
ծող մեխանիզմներ հեշտացնելու կնոջ հոգսերը թե՛ 
ընտանիքում, թե՛ աշխատավայրում, դժվար կլինի 
հաղթահարել այս խնդիրը: 

Երկրորդ և շատ կարևոր խնդիր է գործարա-
րության համար անհրաժեշտ գումարի պակասը: -
Շատերը ծանոթ չեն այն հիմնադրամներին, որոնք 
հնարավորություն են տալիս բավականին ցածր 
տոկոսադրույքով վարկեր տրամադրել և նույնիսկ 
չեն պատկերացնում, թե նման հիմնադրամները 
ինչպես կարող են իրենց օգնել: Սեփական փոքր 
բիզնես ունեցող կանայք հիմնականում աշխատում 
են տանը և հնարավորություն չեն ունենում տա-
րածք վարձակալել ապրանքը շուկա հանելու հա-
մար: 

Հետաքրքիր է նաև այն փաստը, որ ոչ բոլոր կա-
նայք են մասնակցել բիզնես դասընթացների սեփա-
կան գործ սկսելուց առաջ, իսկ նրանք ովքեր մեկ 
անգամ կամ բազմիցս ներկա են գտնվել նմանա-
տիպ հանդիպում-դասընթացների՝ գոհ չեն ստա-
ցած գիտելիքներից և դրանք համարում են ոչ 
պրակտիկ: Կանանցից մեկը նշել է, որ նման դա-
սընթացները չեն համապատասխանում բարձր 
ստանդարտների և կարևորել է արտասահմանյան 
մասնագետների դասընթացները՝ միևնույն ժամա-
նակ նշելով, որ դրանց գինը շատ թանկ է: 

Բիզնեսով զբաղվող կանանց մեծ մասը իրենց 
լքված են զգում ու միայնակ և փորձում են խնդիր-
ները լուծել ծանոթների միջոցով: Կանանց մեծ մա-
սը մեծ կորուստներ է ունենում գործի ընթացքում, 
քանի որ վստահում է ծանոթներին: Նման ռոման-
տիկ վերաբերմունքը բիզնեսի հանդեպ բերում է 
նրան, որ չունենալով վստահված և իր գործում գի-
տակ իրավաբան, հաշվապահ և գործից տեղյակ ու 
գիտակ համագործակիցներ, նրանք սնանկանում 
են և հրաժարվում զբաղվել ձեռներեցությամբ: 

Կանանցից մեկը դժվարությունների հաղթա-
հարման միջոց է համարում համագործակցությունը 
կանանց ասոցիացիաների հետ՝ ստեղծելու համար 
կապեր, որոնք կօգնեն բիզնեսի հետագա զարգաց-
մանը: Կարևորվում է նաև մենթորի առկայությունը 
կին սկսնակ գործարարների համար: 

Հարցման ժամանակ մի կին խորհուրդ է տվել 
կին գործարարներին չվախենալ տղամարդ մրցա-
կիցներից: Սա խոսում է բիզնեսում տղամարդկանց 
գերակայության մասին: Նշվում է նաև տղամարդ-
կանց գործնական առաջխաղացման հարցում 
«տղամարդկային կապերի» մասին, որոնց հնարա-
վորությունները բնականաբար կանանց համար 
սահմանափակ են: 

Կանանցից մեկն էլ կարևորում է համառութ-
յունն ու նվիրումը աշխատանքին: 

Եզրակացություն 

2012թ. հունվարի 19-ին Ազգային ժողովում 
պատգամավորների, կառավարության անդամնե-
րի, մարդու իրավունքների պաշտպանի, հասարա-
կական կազմակերպությունների ու մի շարք մի-
ջազգային կառույցների ներկայացուցիչների` 
ՀՀ-ում ՄԱԿ-ի մշտական համակարգող Դաֆինա -
Գերչևայի, ՀՀ-ում ԵՄ պատվիրակության ղեկավար 
դեսպան Տրայան Հրիստեայի և այլոց մասնակցութ-
յամբ տեղի ունեցան խորհրդարանական լսումներ` 
«Կանանց և տղամարդկանց հավասար իրավունք-
ների և հավասար հնարավորությունների ապա-

հովման մասին» օրինագծի վերաբերյալ12: Լսումնե-
րին բացման խոսքով հանդես եկավ ԱԺ նախագահ 
Սամվել Նիկոյանը, որը կարևորեց օրենքը և նշեց, 
որ դրա ընդունումն ունի քաղաքական, իրավական, 
պատմական ու անգամ ազգային անվտանգության 
տեսանկյունից լուրջ հիմնավորումներ: Նա մասնա-
վորապես նշեց. «Հայաստանում կանայք մեծամաս-
նություն են կազմում, նրանք շատ գրագետ են, 
շատ գեղեցիկ, և չօգտագործել այդ հզորությունն ու 
հնարավորությունը՝ շռայլություն կլինի: Պետք է 
փորձենք գտնել այնպիսի մոտեցումներ, որ գենդե-
րային իրավահավասարությունը գործուն մեխա-
նիզմ դառնա: Խնդիրն այն է, որ Սահմանադրութ-
յամբ և օրենքներով հավասար իրավունքները 
տրված են, բայց կիրառման համար գործուն մեխա-
նիզմներ չկան: Այս օրենքի ընդունումը շատ հարցե-
րի պատասխան կտա»: 

Հիշենք, որ դեռևս 1993 թվականին ՀՀ-ն վավե-
րացրեց «Կանանց նկատմամբ խտրականության 
բոլոր ձևերի վավերացման մասին» ՄԱԿ-ի կոնվեն-
ցիան, որը պարտավորեցնում է նաև կանանց և տ-
ղամարդկանց համար ապահովել տնտեսական, սո-
ցիալական, մշակութային, քաղաքացիական և քա-
ղաքական ռեսուրսների հավասար մատչելիություն, 
ինչպես նաև կարիերայի միատեսակ պայմաններ: -
Կարծես թե թվարկած ռեսուրսները ժամանակի ըն-
թացքում թեև դանդաղ, բայց մի շարք ազգային և -
միջազգային կազմակերպությունների օգնությամբ 
դառնում են իրականանալի, սակայն առկա գոր-
ծազրկությունը հատկապես կանանց շրջանում և դ-
րանից բխող աղքատության ցուցանիշը խոսում է 
ճիշտ հակառակի մասին: 

Անդրադառնալով գործազրկությանն ու որպես 
դրա հետևանք՝ աղքատությանը՝ անհրաժեշտ ենք 
համարում ամրապնդել կանանց լիազորություննե-
րը և ապահովել հավասար պայմաններ նրանց 
տնտեսական ակտիվության համար: Կարևորում 
ենք կանանց դերը տնտեսության ոլորտում, քանի 
որ վերջինս վճռական դեր ունի երկրի կայուն զար-
գացման հարցում: 

Այս ուսումնասիրությունն էլ փոքրիկ փորձ էր 
հասկանալու կին անհատ ձեռներեցների հիմնախն-
դիրները և ըստ այդմ առաջարկել մի քանի գործուն 
մեխանիզմներ՝ հիմնվելով արտասահմանյան փոր-
ձի վրա: Փորձենք հակիրճ ամփոփել արդյունքները. 

Խնդիր 1 

Հայ կին ձեռներեցների առաջին հիմնախնդիրը 
ժամանակի պակասն է: Որպես աղբյուր վերցնելով 
Ժամանակի օգտագործման փորձնական հետազո-
տության, ՀՀ ԱՎԾ, 2004 թվականի տվյալները՝ 
պարզ է դառնում , որ գործողությունների վրա 
ծախսված միջին ժամանակը կնոջ և տղամարդու 
համար հավասար կերպով չի բաշխվում: Պատ-
ճառն այն է, որ կինը տնային աշխատանք կատա-
րելիս հինգ անգամ ավել ժամանակ է ծախսում, 
քան տղամարդը: Ստացվում է, որ կինը աշխատա-
տեղում ութ ժամ աշխատելուց հետո վերադառնում 
է տուն և շարունակում աշխատել տանը` թեթևաց-
նելով տնային հոգսերը: Նման ծանրաբեռնվածութ-
յունը կնոջը հնարավորություն չի տալիս աշխա-
տանքից հետո վերականգնել ուժերը և հանգեց-
նում է աշխատատեղում ակտիվության պակասեց-
մանը, ինչն էլ իր հերթին բերում է բիզնեսի արդյու-
նավետության նվազեցմանը: 

Առաջարկ 

Եվրոպական մի շարք երկրներում, ինչպիսիք են 
օրինակ՝ Իտալիան և Ֆրանսիան, գոյություն ունեն 
հիմնարկներ կամ կանանց ասոցիացիաներ, որոնք 
ժամավճարի դիմաց կամ նույնիսկ անվճար հի-
մունքներով նվիրաբերում են իրենց ազատ ժամա-
նակը նրանց, ովքեր դրա կարիքն ունեն: Դեռևս 
1992 թվականին Իտալիայի Պարմա քաղաքում 
բացվեց թոշակառու կանանց մի ասոցիացիա13, ո-
րի անդամները նվիրաբերում էին իրենց ժամանա-
կը դրա կարիքը ունեցող գործարար կանանց: Թո-
շակառուները գնում էին գործարար կանանց տուն 
մեկ կամ մի քանի ժամով արդուկ անելու կամ ճաշ 
պատրաստելու, երեխաներին դպրոց էին տանում 
կամ դպրոցից հետո երեխաներին տուն բերում ու 
նրանց հետ դասերն անում: Նրանց հիմնական դե-

                                           
13 Տես 
http://www.forumsolidarieta.it/associazioni/volontariato/banca-
tempo.aspx 

http://parliament.am/news.php?cat_id=2&NewsID=4959&year=2012&month=01&day=19
http://parliament.am/news.php?cat_id=2&NewsID=4959&year=2012&month=01&day=19
http://www.forumsolidarieta.it/associazioni/volontariato/banca-tempo.aspx
http://www.forumsolidarieta.it/associazioni/volontariato/banca-tempo.aspx


  Տեսակետ 

9 Մարդկային զարգացման միջազգային կենտրոն 

րը գործարար կանանց տնային հոգսերը թեթևաց-
նելն էր: 

Խնդիր 2 

Հարցումների արդյունքում պարզ դարձավ, որ 
հաջորդ հիմնական խնդիրը Հայաստանում գործա-
րար կանանց շրջանում «կանանց կապերի» և խե-
լամիտ ու գիտակ կին մենթորների բացակայութ-
յունն է կամ առկայության դեպքում՝ ոչ ակտիվ գոր-
ծունեությունը: 

Առաջարկ 

Ամերիկյան Ladies Who Launch14 կազմակեր-
պությունը հնարավորություն է ընձեռում գործա-
րար կանանց ստեղծել կապեր և այդպիսով նպաս-
տել իրենց բիզնեսի զարգացմանը: Ցանցի անդամ-
ների թիվը անցնում է մեկ միլիոնը: Ցանցը 
հնարավորություն է տալիս բիզնեսում փորձ ունե-
ցող կանանց որպես մենթոր հանդես գալ սկսնակ 
կին ձեռներեցներին օգնելու և քաջալերելու հա-
մար: Ցանցի անդամ կարող են դառնալ բոլոր ձեռ-
ներեց կանայք, ներառյալ հայ կին գործարարները: 

Խնդիր 3 

Շատ անգամ հայ ձեռներեց կանայք դժվարա-
նում են իրենց ապրանքը շուկա հանել՝ 
ծանոթությունների և կապերի բացակայության 
պատճառով: 

Առաջարկ 

Women’s eNews15 ինտերնետային տեղեկատ-
վական ծառայությունը ստեղծվել է 1999 թվակա-
նին: Կայքի նպատակն է տեղեկություն տարածել 
աշխարհի ձեռներեց կանանց մասին՝ հատուկ շեշ-
տադրելով առևտրի մասին տեղեկատվության տա-
րածմանը: Կայքի հոդվածները կարդում են Նյու -
Յորքից մինչև Նյու Դելի՝, իսկ ընթերցողների թիվը 
տարեկան հասնում է մինչև մեկ ու կես միլիոնի: 

Կարծում ենք, որ նմանատիպ օրինակները կկա-
րողանան օգնել հայ ձեռներեց կանանց միավորվել 
բիզնեսով զբաղվող աշխարհի կանանց հետ, կամ 
ստեղծել հայկական նմանատիպ միավորումներ, 

հիմնարկներ և ասոցիացիաներ, որոնք իրենց հեր-
թին կստեղծեն մեխանիզմներ՝ հասնելու բիզնեսում 
իրական հավասար պայմանների թե՛ կանանց , թե՛ 
տղամարդկանց համար: Ինչպես նշում է Արտեմ -
Շահբազյանը, հայ մշակույթում կնոջն ավելի մեծ 
տեղ է տրվում, քան նրա միայն աշխատելու հնա-
րավորությանը: Կնոջը տրվում է առաքելություն: 
Այստեղ խնդիրը միայն այն է, թե որքանով են տղա-
մարդն ու կինը հասկանում իրենց դերերն ու առա-
քելությունը, որոնք գալիս են սեփական մշակույ-
թից: Առաքելության գիտակցումը, ռեսուրսների 
համապատասխան բաշխումն ու դրանց ճիշտ օգ-
տագործումը կարող են փոխել ընդհանուր պատկե-
րացումները և ապահովել գործնական ոլորտում 
նոր մոտեցումներ, որոնցում կինը կունենա ավելի 
ազդեցիկ և որոշիչ դեր: 

